
comportez de la forte, reprenans leurs mauuaifes cou-
ftumes, auec volonté d’y perfeuerer, que nous auons
efté contraints de leur donner aduis de ne fe plus
trouner 2 l'affemblée des Chreftiens, refolus de voir
pluftoft le tout reduit au neant, que de fouffrir vn tel
meflange, & des tafches & des rides fi enormes dans
ces nouuelles [121] Efpoufes, que nous pretendons
offrir & celuy qui a refpandu fon fang diuin, pour
leur donner l'eftre & la vie: & qui nous a icy enuoyé
pour en recueillir les fruicts. Cette douce rigueur
que nous auons exercée enuers ces pauures efclaues
de Satan, n’a pas feruy de peu 2 releuer I'eftime de
nos myfteres & du Chriftianifme, dans 1'efprit de
tous ceux qui en ont eu la cognoiffance, & a com-
mencé 2 les defabufer de la creance que plufieurs
ont, que lors que nous defirons & les preffons de fe
faire Chreftiens, & d’en faire profeflion, c’eft noftre
intereft & noftre affaire, non la leur; & qu'iln’y a
rien pour eux a y profiter.

Apres tout, ie ne fcay fi nous auons plus de fuiet
de plaindre & déplorer ces defaftres, que de nous en
refiouir, & remercier Dieu des lumieres & du cou-
rage qu'il donne & quelques-vns de ce petit troupeau:
n'y ayant pas vne de ces trois Eglifes, dans laquelle
il ne fe trouue des Chreftiés, en la procedure defquels
il ne femble pas qu’il y ait rien 2 fouhaiter de plus
net & de plus accomply, auec des tendrefles de con-
fcience & vn recours cordial 2 la confeflion, qui ne
furent iamais du creu d’vn [122] Sauuage. Ce que
nous auons dit aux Chapitres precedens, fuffira pour
le prefent. C’eft va leuain que le S. Efprit va for-
mant & conferuant, qui en fon temps feruira & fera
de bons effects comme nous efperons, & nous nous
promettons de la bonté mifericorde de Dieu.



